
Dhanya dhanya Bholanath, baant diye teeno lok pal bhar mein.
Aiso deen dayal mere Shambhu, bharo khajana pal bhar mein.

Pratham ved to Brahma ko de diya, bane ved ke adhikari.

Vishnu ko diya chakra Sudarshan, Lakshmi si sundar nari.

Indra ko diya Kamdhenu aur Airavat sa balaakari.

Kuber ko kar diya aapne saari sampatti ka adhikari.

Apne paas patra nahin rakha, magn rahe Baghambhar mein.

Aise deendayal mere Shambhu, bharo khajana pal bhar mein.

Amrit to devtaon ko de diya, aap halaahal paan kiya.
Brahmgyan de diya usi ko, jisne Shiv tera dhyaan kiya.

Bhagirath ko de di Ganga, sab jag ne snan kiya.
Bade-bade paapiyon ko taara, pal bhar mein kalyan kiya.

Aap nashe mein mast raho, piyo bhang nit khappar mein.

Aise deendayal mere Shambhu, bharo khajana pal bhar mein.

Lanka to Ravan ko di, bees bhujaa das shish diye.
Ramchandra ko dhanush baan aur Hanumat ko Jagdish diye.

Manmohan ko de di Mohini, aur mukut bakshish diye.
Mukt hue Kashi ke vaasi, bhakti mein Jagdish diye.

Veena to Narad ko de di, Hari bhajan ko raag diya.

Brahman ko karmakand aur sanyasi ko tyag diya.

Jis par tumhari kripa bhai, usi ko anagan raag diya.

Jisne dhyaya usi ne paya Mahadev tere var mein.

